
Мёсzца мaрта въ f7-й дeнь.  
Сщ7енном§нка сeргіа [лeбедева]. 

Тропaрь, глaсъ д7: 
Во пресвЂтерствэ хrтY непор0чнw послужи1въ,* въ 

терпёніи дyшу твою2 стzжaлъ є3си2, бlжeнне,* вёрою 
твeрдою дрє1внимъ м§нкwмъ ўпод0бивсz,* ћкw жeртва 
бlгопріsтна, бGови принeслсz є3си2.* нhнэ же, на нб7сёхъ 
со ѓгGлы ликовствyz,* сщ7енном§нче сeргіе,* моли2 хrтA 
бGа сп7сти1сz душaмъ нaшымъ. 

Кондaкъ, глaсъ в7: 
Во nби1тели прпdбнагw сeргіа бlгодaтію ўкрэпи1всz,* 

дyшу твою2 во и3скушeніе ўгот0валъ є3си2,* сщ7енном§нче 
преслaвне,* тёмже темни6чнаz заключє1ніz и3 и3згн†ніz за 
хrтA претерпёвъ,* мн0гими добродётельми вBрныz 
њбlгоухaлъ є3си2,* и3 кrтъ на рaмо взeмъ,* въ черт0гъ 
нбcный вшeлъ є3си2.* сегw2 рaди kви1лсz є3си2 земли2 
моск0вскіz ўкрашeніе,* новодёвичіz nби1тели пречcтыz 
nдиги1тріи вёрный застyпникъ* и3 тeплый њ нaсъ къ бGу 
мlтвенникъ. 

Мlтва. 
Q пaстырю нaшъ д0брый, сщ7енном§нче сeргіе, 

первопрест0льнагw грaда похвало2 и3 nби1тели новодёвичіz 
свэти1льниче всесвётлый! 

Ты2 t ю4ности хrтY послёдуz, во пресвЂтерствэ 
непор0чнэ послужи1лъ є3си2, и3 пaству твою2 сл0вомъ б9іимъ 
напитaвъ, дaнный ти2 талaнтъ стори1цею ўмн0жилъ є3си2. 
Въ годи1ну же гонeній вє1ліz скHрби, клеветы6, лишє1ніz и3 

сaмую смeрть t бGоб0рцєвъ мyжественнэ претерпёвъ, 
мздY прaведныхъ трудHвъ твои1хъ на нб7сёхъ пріsлъ є3си2. 

Сегw2 рaди мы2, мн0гими грэхи6 њбременeнніи, къ 
тебЁ, ћкw вёрному свидётелю вёчныz и4стины, 
прибэгaемъ и3 ўми1льнw вопіeмъ: спод0би нaсъ не т0кмw 
п0двиги тво‰ слaвити, но и3 подражaтєли добродётелей 
твои1хъ бhти: вёру правослaвную храни1ти, въ ск0рбехъ и3 
болёзнехъ ўповaніе на бGа возлагaти и3 непрестaнное 
бlгодарeніе томY є3ди1ному возсылaти: кр0тость и3 
смирeніе стzжaти, ю4ныz бlгочeстію и3 цэломyдрію 
научaти, съ бли1жними въ ми1рэ и3 любви2 пребывaти, да 
тоб0ю наставлsеми, вёчнагw бlжeнства дости1гнемъ, 
слaвzще nц7A, и3 сн7а, и3 с™aго д¦а, во вёки вэкHвъ. 
Ґми1нь. 

